
GOBIERNO DE NAVARRA Euroscola lehiaketaren edizio berria 2014ko
, Europako Parlamenturako hauteskundeei
ECONOMIA, HACIENDA, INDUSTRIA Y .

EMPLEO buruzkoa Izango da

R R L T Zabalik da dagoeneko lehiaketan izena emateko epea; 15 eta 18 urte
INSTITUCIONALES arteko ikasleei dago zuzenduta.

PRESIDENCIA, JUSTICIA E INTERIOR Lunes, 23 de diciembre de 2013

2014ko Europako Parlamenturako hauteskundeak dira Euroscola

EDUCACION lehiaketaren edizio berrirako hautatu den gaia. 20 urteurrena beteko du

lehiaketak. izena emateko epea abenduaren 19an hasi zen, eta datorren

DESARROLLO RURAL, MEDIO martxoaren 1 arte egongo da irekita.

AMBIENTE, Y ADMINISTRACION
LOCAL Lehiaketa Derrigorrezko Bigarren Hezkuntza, Batxilergoa edo Erdi-
mailako Lanbide Heziketa ikasten ari diren estatuko ikastetxeetako 15 eta

s . .
ALUD 18 urte arteko gazteei dago zuzenduta. Europako Parlamentuko Informazio
POLITICAS SOCIALES Bulegoak deitutako Europako balioetan oinarritutako heziketaren lineako

lehiaketa da, eta helburu nagusia Europa gazteenei hurbiltzea da,
FOMENTO Europaren eraikuntza-prozesuan parte hartzera animatuz.

Saria Europako Parlamentuaren (Estrasburgon, Frantzian) saio
baten gazteentzako simulazio batean parte hartzeko aukera izango da,
Europa osoko ikasleekin batera. 2014-2015 ikasturtean izango da, eta
bidaia egiteko laguntza jasoko da, distantziaren arabera 6.000 eta 8.000
euro artekoa.

SEGURIDAD Y EMERGENCIAS

Lehiaketaren nondik norakoak

Taldeak irakasle batek eta hamar ikaslek osatuko dituzte.
Lehiaketaren eredua malgua eta dinamikoa da, epe luzeak ematen baitira
lehiaketako faseak osatzeko, hala, talde bakoitzaren buru den irakasleak
ikasleen antolaketa eta parte-hartzea ikastetxe bakoitzaren ordutegi eta
jardueretara egoki dezake.

Lehiaketa otsailaren 3an hasiko da eta hasierako (otsailaren 3tik
martxoaren 2lera) eta amaierako faseak (martxoaren 24tik apirilaren
10era) izango ditu. Lehenengoan atariko komiki bat irakurri beharko dute,
ikus-entzunezko materiala irakurri eta Euroscolaren sare sozialen
jarraipena egin beharko dute lehiaketaren gaiei dagokienez. Amaierako
fasean, taldeek lehiaketaren gaiekin lotuta egindako jarduerak azaltzeko
blog bat sortu beharko dute.

Autonomia-erkidego bakoitzeko finalista bat aukeratuko da, eta
irabazleak finalista guztien artean sailkatutako 10 talderik onenak izango
dira.

Atzerriko hizkuntzen ezagutza sustatzeko, ingelesez lehiatu eta
lehenengo eta bigarren sailkatzen diren taldeek beste sari bat jasoko dute,
gaztelaniaz lehiatu den eta irabazle atera den autonomia-erkidego bereko

talderik badago ere.

Carlos I1l, 2. 31002 PAMPLONA | T. 848 42 67 00 | F. 948 22 76 73 | prensa@navarra.es | www.navarra.es

2|2



